
LEI MOYANO

Despois do Plan Xeral de
Instrucción Pública de 1836 do
duque de Rivas,  a Lei Moyano de
1857 (promulgada polo ministro de
Educación Claudio Moyano) foi a
primera reforma educativa española
de certo calado. Caracterizábase
polos seguintes aspectos:

-Escasa renovación no ámbito
pedagóxico (ignorando as novas
correntes procedentes de Europa).

-Modelo elitista do Antigo
Réxime, no que a ensinanza era de
pago agás para o alumnado que
"decidían", mediante certificado, o
capelán ou o alcalde.

-A escolaridade obrigatoria
comprendía, teóricamente, dende os
6 ata os 9 anos de idade para os
nenos e as nenas.

-Marxinación das linguas
autóctonas.

-Os gastos ían a cargo dos propios
concellos.

-Control compartido coa igrexa,
incluíndo a función inspectora.

-Adoutrinamento relixioso, tanto
nos centros públicos coma nos
privados.

-Incumprimento xeralizado da
Lei, principalmente no rural onde
había escasa demanda de instrución
e tampouco compensaba facer
investimentos por parte de entidades
privadas.

ÉPOCA DA II REPÚBLICA
Os gobernos da Segunda

República eran conscientes da
nefasta situación educativa da
época e, particularmente, do alto
grao de analfabetismo; pero non
derrogaron a Lei Moyano. O
proxecto de Lei Educativa de
Lorenzo Luzuriaga nunca foi
aprobado; só se promulgou  o

Decreto 202 de 29 de maio de 1931,
creando o  famoso "Patronato de las
Misiones Pedagógicas"; dese xeito, a
Institución Libre de Enseñanza
fundada en 1876 por Giner de los
Ríos, Azcárate e Salmerón, prose-
guiron e estenderon as súas
experiencias educativas non só na
universidade, senón na ensinanza
primaria e na secundaria,  conectando
coa pedagoxía activa, relacionada co
seu contorno, a coeducación en todos
os graos, a educación de adultos e a
escola unificada.

Realmente estamos ante un
sistema compensatorio dadas as
dificultades,  sobre todo  no rural,
para acceder á Escola. Non
obstante, lembremos que a partir da
aprobación da Constitución do1931
comezaron cambios lexislativos e
socais que, obviamente, afectaron
a Educación: principios da Escola
Única, gratuidade, obrigatoriedade

ESCOLAS UNITARIAS: INVENTARIO NOS CONCELLOS DE
 OUROL, VICEDO E VIVEIRO

(Ata as consecuencias derivadas da Lei Xeral de Educación de 1970)

Pretendemos con este traballo
introdutorio facer unha

aproximación ao tema co
obxecto de que algún alumno ou
exalumno se anime a iniciar un
traballo máis serio e profundo.

A maioría dos datos foron
recollidos a través de fichas polo

alumnado de 2º de ESO na
materia de Lingua Galega

o que se aproveitou para
promover o interese e o respecto

polo noso pasado social e
cultural.

Nenos da Escola Unitaria de Mosende (O Vicedo) coa súa Mestra.
(Mediados dos anos 50 do século pasado)

 SITUACIÓN EN CONTEXTO

da ensinanza primaria, regulación do
bilingüismo (ensinanza na lingua
materna).

ALZAMENTO MILITAR
DO 1936

A Guerra Civíl acabou rapidamente
coa experiencia educativa da II
República e os logros conseguidos
polos reformistas   foron defenes-
trados polos  vencedores.

No ámbito educativo  supuxo o
retorno á ensinanza confesional
baseada na moral e dogma católicos,
ensinanza obrigatoria da relixión nas
escolas e dereito da igrexa á
inspección da ensinanza en todos os
centros docentes; ademais, tamén
trouxo a prohibición da escolarización
mixta e o incremento do elitismo.

 No 1945, unha  Lei proclamaba
que a educación debería ter carácter
confesional, patriótico, social,
intelectual, físico e profesional, coa
conseguinte unificación lingüística en
todo o Estado, proclamando a
educación primaria obrigatoria e gra-
tuíta con separación por sexos.

Outra lei decisiva para a
escolarización real da poboación, foi
a publicada no 1953, sobre
construcións escolares, na que se
establece un sistema de convenios
entre o Estado, os concellos e as
deputacións para a construción de
edificios escolares.

A LEI DO 70
A Lei Xeral de Educación foi a

última que promoveu o franquismo
e estivo vixente, con  certas
modificacións  durante a transición,
ata a aprobación da LOXSE, xa no
1990. A Lei do 70, coñecida como
Villar Palasí (polo nome do Ministro
de Educación que a impulsou), foi
promulgada o 4 de agosto do 1970,
ampliou a ensinanza obrigatoria ata
os 14 anos, a famosa EXB, ordenada
en tres ciclos.

-Grupo Escolar do Vicedo. (*)
Inaugurado o 2 de outubro de
1927 (edificio antigo), foi promo-
vido pola sociedade na Habana
"Hijos del Vicedo" presidida na-
quel momento por Anselmo Ri-
vera Pérez.

Foi ampliado en varias ocasións,
sendo a principal a contrución do
edificio para albergar o alumna-
do das parroquias cando se aco-
meteu a concentración escolar de
1970, pasando a ser "Escuela Gra-
duada Comarcal Mixta".

Dende aquela conta con come-
dor e transporte e tivo tamén vi-
vendas para mestres.

Ao longo destes últimos anos
impartiron docencia moitos mes-
tres coñecidos por todos D. Ma-
nuel Casas Ruíz, D. Manuel Reja,
Dª Blanca, D. Francisco, D. Luis
Lozano Pedreira, Dª Carme Váz-
quez, D. Javier, por citar só algúns;
no número 60 deste xornal, pu-
blicado o 23 de xuño de 2015, fa-
labamos do centro cun dos seu
exdirectores emblemáticos: Atilio
Díaz Luaces.

-Escola Mosende. Situada
nunha casa particular no lugar da
Penela, funcionou dende 1930
(segundo os informantes)  ata o
ano 1975 cando, debido ao escaso
alumnado, pasou ao Grupo
Escolar do Vicedo.  Mestres desta
Escola foron: Xoaquín (na época
da Guerra), Xulia, Dª Blanca e a
última mestra foi Dª Carmen. Por
fotografías hai constancia de que,
a mediados dos anos 50, había uns
45 nenos escolarizados, da
parroquia de San Pedro e no
momento do peche tan só 5 ou 6.

J. MANUEL GARCÍA (2º A)
REDACCIÓN

-Escola do Folgueiro. Ocupaba
parte do baixo da casa de
Francisco de Pepa, xusto no cruce
entre a estrada Viveiro-Ferrol e a
estrada que vai a Suegos.

Coa aplicación da Lei educativa
do 70 á que vimos referíndonos,
o alumnado pasou á Escola
Graduada Comarcal Mixta do
Vicedo (uns 40 alumnos e
alumnas). Dende ese momento

AS NOSAS ESCOLAS
AS NOSAS ESCOLAS
AS NOSAS ESCOLAS
AS NOSAS ESCOLAS
AS NOSAS ESCOLASNA ÉPOCA DESCRIT
NA ÉPOCA DESCRIT
NA ÉPOCA DESCRIT
NA ÉPOCA DESCRIT
NA ÉPOCA DESCRITAAAAA

CONCELLO DO
VICEDO

desfrutaron de transporte Escolar
(José Fanego de San Román) e de
comedor.

A última mestra foi Mª Dolores
Hermida Milia (Dª Maruja);
anteriormente Dª Fina.

AHMED LABAEN (2º B)
DANIEL MONTEAGUDO
(2º A)

-Escola dos Fabás (Folgueiro)
- Infantil e de 1º Ciclo. Ocupaba
unha construción situada no
camiño dos Fabás ao Viso.
Inaugurouse no 1981 e funcionou
ata o 2000 cando, pola
diminución de matrícula (pasou de
11 a 4 alumnos), os nenos foron
escolarizados no Colexio do
Vicedo. A problemática xurdida
co transporte (non admitía os
nenos de 3 anos) fixo que tiveran
que asumir os pais ese servizo.

Algúns dos mestres desta escola
foron: Mª Carmen (1981 e 1982),
Pilar (1982-1984), Amparo (1995
ao 2000). Actualmente úsase o

edificio pola Asociación de
Veciños, reunións do Concello e
celebración de cursos, obradoiros
e lugar de votacións.

NOA RODRÍGUEZ - 2º ESO B)
DAVID QUELLE (2º C)

-Escola do Suegos. Estaba
situada no primeiro andar da casa
de José e Antonia (primeira casa
entrando en Suegos, á dereita,
indo pola estrada do Folgueiro
cara á Igrexa de Sta. María).

Tardou uns cursos en pechar
despois da Lei Villar Palasí porque
a estrada non estaba asfaltada e
non podía acceder o transporte.

A última mestra foi Dª Teresa
Escudero Martínez quen, pos-
teriormente, impartiu docencia no
Colexio do Vicedo e, como
consecuencia da integración
derivada da Lei 1/90 pasou ao IES
María Sarmiento a comezos do
curso escolar 1998/99.

-Escola do Vilar (San Román
do Val). Estaba situada no barrio
do Vilar, nunca funcionou; no seu
lugar había unha pasantía e outra
Escola no barrio de Pontellas.

SERGIO FEBRERO (2º C)

-Escola de San Miguel
(Negradas). Sen datos

-Escola Unitaria de Riobarba.
Parece  ser que xa funcionaba

no 1921 e que o escaso alumnado
que había se integrou no  Grupo
Escolar  do Vicedo, sobre o ano
1991 ou 1992.

Algún dos seus mestres foron:
Dª Marina, Dª Concha, Dª Otilia
ou tamén Dª Marta.

Actualmente no edificio danse
cursos e úsase como local as  para
convocatorias electorais.

DAVID QUELLE (2º C)

             *     *     *

Escola Graduada Comarcal Mixta do Vicedo na década dos 70, (agora CEIP do Vicedo).  O edificio foi inaugurado o 2 de outubro de
1927, construído a instancias da Sociedade de Instrución "Hijos del Vicedo" domiciliada na Habana (Cuba)

-Grupo Escolar de Ourol. (*)
Inicialmente o colexio Vicente
Casabella estaba no que actual-
mente é o edificio do Concello,
Rexistro e Xulgado de Paz. O seu
benefactor, do que leva o nome,
era natural de Ourol, emigrou á
Habana (Cuba) onde fixo fortuna.
Coma tantos outros filántropos, a
comezos do século XX, financiou
a construción dun edificio que
debía funcionar como casa escola
con dúas aulas, para os nenos e
nenas da parroquia.
O edificio posterior sitúase nunha
forte pendente á entrada de Ourol
vindo pola estrada vella do lado
de Muras, foi inaugurado no 1974.
Pechou definitivamente no 2015
pola escaseza de alumnado.

-Escola da Viga (Bravos).  Inaugu-
rada no 1914 por compromiso da

Sociedade de Instrucción "Vivero u
su comarca". Sábese que aínda fun-
cionaba na década dos 40 e 50.
Tiña vivenda para o mestre e, na ac-
tualidade, o edificio está en ruínas.

-Escola Unitaria de Bravos.
Deixou de funcionar no 2007
porque había menos de 10 nenos
escolarizados; pasaron ao CEIP
Santa Rita de Galdo en transporte
escolar. Actualmente úsase o edificio
como local social.

Unha das mestras foi Mª Carmen
Penabad Galdo.

HELENA GOÁS REGO (2º A)

-Escola Nacional Nogueira (O
Sisto). Dende 1940, ata o 1975
escolarizou aos nenos da Parroquia;
coa  aplicación lei do 70, uns 15
alumnos pasaron ao Colexio
Vicente Casabella de Ourol. Dª

María Díaz foi unha das mestras
desa escola (1973).

Resulta curioso que leve o nome
da antiga freguesía que pertencía a
Cabanas, Muras e Ourol e pola que
decorría un camiño auxiliar de
perigrinación a Compostela.

-Escola de Ambosores. Situada
no lugar da Igrexa, foi á vez Escola
Nacional e vivenda do mestre; na
actualidade úsana os veciños como
local social.

Inaugurouse no ano 1924; Hai
unha inscrición na fachada.
"Escuela Nacional. 1924. Vivero y
su Comarca".  REDACCIÓN

-Escola-Fogar de Vilares, na
parroquia de Sta. Eulalia. Fundada
no 1915 foi escola e vivenda das
monxas Terciarias Franciscanas da
Inmaculada Concepción e despois,
cando pasou ao Concello de Ourol,
vivían os mestres. O edificio
promoveuno Francisco Albo
(falecido no 1913) e da súa dona
Bárbara Baonza; como sucede en
moitas destas costrucións tiña
aulas separadas para nenos e
nenos a ambos lados da capela
adicada a San Francisco.
Actualmente funciona como
centro sociocultural. REDACCIÓN

Escola de Merille. Situada no
lugar do Agro, foi fundada no 1915
como centro de ensino primario. O
seu uso na actualidade é de centro
sociocultural. Segundo relata o Prof.
Vicente Peña Saavedra, "a súa
arquitectura é moi similar á doutras
escolas promovidas pola sociedade
habaneira Vivero y su comarca".
REDACCIÓN

-Escola de San Pantaleón de
Cabanas. Inaugurouse no 1914 e
pechou no 1971. Contaba con dúas
aulas, para nenos e nenas, incluso
con portas de acceso separadas.
Como moitas outras escolas da
comarca foi construída pola

Estado actual da Escola do Sisto (Ourol) - É propiedade da familia Guerreiro e está á venda.
Lembremos que, nos rexistros oficiais, esta Escola figuraba como Escola da Nogueira - O Sisto.

CONCELLO DE
OUROL

"Sociedad de Instrucción y
Beneficencia" dos galegos  de "Vivero
y su Comarca" en Cuba.

Actualmente ten uso social

-Escola de Campo de Cabo San
(Pantaleón de Cabanas). Inaugurouse
no 1910, actualmente está en ruínas.

Promovida por "Vivero u su
comarca.  Sociedad de Instrucción y
Beneficencia" e do Concello de Ourol.

-Casa Escola de Xan Blanco.
Inaugurouse no 1929, na planta baixa
estaba e Escola e na superior a vivenda
do mestre.

CONCELLO DE
VIVEIRO

-Escola de San Andrés de Boimente.
Situada no lugar do Espiño. Fundouse
no 1922 e estivo activa ata o  ano
1982; daquela uns 10 nenos foron
escolarizados no Colexio Noriega
Varela  de Viveiro, actual CEIP Tobío.
Fina Ramallal foi unha das súas
mestras; na actualidade é un local
social.

CRISTINA REGA FRA/ REDACCIÓN

-Escola Pía de Chavín.
Segundo os informantes
comezou a funcionar a finais dos
anos 20 (século pasado) e estivo
activa ata mediados dos 70
momento no que os nenos foron
escolarizados en Viveiro.

Nesta Escola impartiu docencia
Antón Noriega Varela (1931) e xa
na  época dos 50 ao 60 foron
mestres D. Felipe e D. Ramón.

Actualmente o edificio úsao a
Asociación de Veciños e tamén é
centro electoral.

O edificio foi promovido por
Manuel Seara Martínez, crego de
Viveiro emigrado a Nosa Señora
da Candelaria (Cuba) que está
soterrado na capela da mesma
Escola (conta cun retablo barroco
da Sagrada Familia), e pola
Sociedade Habaneira de "Vivero
y su comarca"

RAMÓN DEL RIO RIBEIRO (2º  B)

SARA FERNÁNDEZ POLO (2º B)

PEDRO ESMORÍS (2º A)

REDACCIÓN

Grupo Escolar de San Pedro.
Comezou a funcionar no 1959 e,
aproximadamente, no 1998  o
alumnado pasaou ao Colexio de
Galdo e ao Lois Tobío de Viveiro.

Dª Consuelo e D. Ángel cos nenos da Escola da Abelleira (1964)
Foto do libro de Paco Salgueiro: "Galdo o que queda na memoria"

Nese momento a matrícula era de
só 8 nenos.

Mestras que lembramos: Blanca
(1988) e Raquel (1990).

Na actualidade é un centro
sociocultural e local para as
votacións.

LARA MARTÍNEZ (2º ESO C)

-Escola Pía de Galdo
Fundada no 1778 baixo a

dirección dun padroado como
Escola para nenos; no 1899 pasou
a Escola Pública do Estado.
Un dos seus mestres foi Manuel Rei-
ja Reija quen, nunha etapa poste-
rior, foi tamén mestre e director do
Colexio do Vicedo. D. Eusebio Paz
Cabo tamén impartiu docencia neste
mesmo centro. Na actualidade úsa-
se como vivenda.

ALISON ALVARADO (2º A)

-Escola da Trabe (Galdo)
 D. Antonio Pernas, notario de Vi-

veiro, promoveu na Trabe unha es-
cola para nenas (Escola Fogar San-
ta Rita) rexida por relixiosas de
San Vicente Paúl a partir do ano
1904. Posteriormente, e por inicia-
tiva de Sor Asunción Hevia, le-
vantouse a escola de párvulos para
ambos sexos. Sor Indalecia, Sor
Asunción, Sor María, Sor Carmen
e Sor Victoria foron relixiosas mes-
tras nesta Escola.

Posteriormente foi Escola-Fogar e
deixou de funcionar ao habilitarse
o Colexio Santa Rita.

REDACCIÓN

-Escola da Abelleira. Funcionou
dende 1921 cando se construíu coa
aportación de Dª Antonia Trobo
Rodríguez. Foron mestres Dª
Consuelo e D. Ángel.

REDACCIÓN

-Escola de Landrove. Funcionou
dende 1910 ata 1975. Os nenos
foron escolarizados no Colexio
Noriega Varela que posteriormente
se integrou no actual Lois Tobío,
pasando o edificio ao IES Vilar

http://mapas.consellodacultura.gal/escolas/ de Vicente Peña Saavedra.
"Galdo: o que queda na memoria". Paco R. Salgueiro. LAR, 1018.
"Municipio de Ourol. Un recorrido por sus parroquias". Diputación de Lugo, 1995.
"Mulleres e Educación en Galiza. Vida de mestras". Aurora Marco. Edicións do Castro. 2002.
"Os cadernos de rotación". Rodríguez Díaz, E. LAR. (2013)
"Historia de Vivero". Enrique Chao Espina. Edicións do Castro.1988.
"Luces de alén mar - As escolas de americanos en Galicia". Varios organismos. Vicente Peña
Saavedra (comisario). Gráficas Lasa, 2013.

WEBGRAFÍA E BIBLIOGRAFÍA :

(*) Nota: aínda que estes centros son grupos escolares, inclúense no estudo pola relación directa
coas escolas unitarias reseñadas.

Ponte para o uso polo alumnado do
1º ciclo da ESO.

Dende o 1958 ao 1964 foi mestra
Dª Maruja Bóveda, e dende 1964
ao 1968 Dª Josefa.

No momento do peche estaban
matriculados 11 nenas e 10 nenos.

IAN ITURIZA FERNÁNDEZ (2º B)

-Escola Unitaria de Vieiro. Foi
inaugurada no 1926 por iniciativa
do benefactor Vicente Abadín
García e a "Sociedad de Instrucción
y Beneficencia, Hijos de Vivero".

Pechou no 2010 pola escasa
matrícula,(uns 4 ou 5 nenos, no
meomento do peche) actualmente
o edificio serve para reunión de
veciños, colexio electoral e fai uhns
anos houbo un intento de situar
nunha das salas da planta superior
unha aula de interpretación das
"Minas da Silvarosa".

Algúns dos mestres que
impartiron docencia nesta Escola
foron: D. Antonio (Cubilote), Paco
Luis Rodríguez Guerreiro; tamén,
anteriormente, Dª Marina e Dª
Mercedes.

INÉS BEN (2º B)
I. LEIRAS LAGO-OZCAZBERRO (2º C)
NOA FERNÁNDEZ (2º C)

-Grupo Escolar Antonio
Pedrosa Latas de Celeiro. (*)
Inaugurouno o entón Director Xeral
do ISM (Instituto Social da Marina)
do que leva o nome o 13 de
setembro de 1953 ao tempo que se
entregaban as vivendas sociais do
Chao; funcionou ata o 1996 cando
se inaugurou o actual edificio.

XAVI REGO (2º A) / ALEJANDRO (2º C)

-Escola de Magazos. Fundada
no 1914 promovida pola sociedade
de instrución e beneficencia "Vivero
y su comarca" constituída no 1910
na Habana por inciativa de Manuel
Cobo García e Vicente Abadín,
destacados viveirenses residentes
na Illa caribeña.

A Escola contaba con dúas aulas,
que separaban os nenos por sexo, e
dous vestíbulos laterais; da mesma
foi alumno Francisco Rivera Casás,
mestre emblemático en San Cibrao
e promotor do Museo Provincial do
Mar desa localidade.

D. Eugenio foi mestre de nenos e
Dª Teresa mestra das nenas,
segundo lembran algúns
exalumnos; tamén deu clase na
mesma Dª Escolástica,

Restaurouse todo o interior e, na
actualidade, tamén ten uso social
para os veciños da Parroquia.

Cando pechou, no 1982, entre 20
e 30  nenos pasaron ao Colexio
Pastor Díaz (agora Lois Tobío).

MAURO BELLAS (2º A)

BRAIS ROMERO (2º A)

AURORA RODRÍGUEZ (2º C)

DANIELA SÁNCHEZ (2º C)

-Escola de Escourido. Pechou no
curso 1976/77. Estaba no 1º andar
da segunda casa á esquerda,
pasando a ponte cara a Ferrol. No
baixo estivo no seu momento o
cuartel da garda civil. Dª Balbina foi
mestra nesta Escola. Actualmente é
unha vivenda particular (casa de
Bernardo Gómez).

-Escolar de Covas antigo (*).
Situado no barrio do Cascallar, na
estrada que vai dende a fonte ao
apeadoiro de FEVE, consta de dous
edificios similares situados un
enfronte doutro cun patio  entre
ambos; pola parte de atrás ten
acceso, mediante escaleira exterior
ao que era a vivenda dos mestres.

Funcionou dende o ano 1959 ata
o 1982 aínda que se siguiu
impartindo a estaba infantil ata o
2006, aproximadamente.

Actualmente usan o local varias
asociación culturais como é o caso
da folclórica "Cacharela".

Aínda queda algún mobiliario de
cando era Escola e algún manual
do tipo "Enciclopedia Álvarez".

Dª Rosario, D. Pepe, D. Antonio
Castro, Dª Eulalia, foron mestres
neste centro de ensino.

NOA SUÁREZ (2º C)

-San Xulián de Faro. Area. Está
ao pé da nova Igrexa; foi construída
no 1961 dentro do plan de
construcións escolares. Actual-
mente é un centro sociocultural.

-Grupo Escolar Pastor Díaz. (*)
Situado no paseo enxeñeiro Martín
Ledesma, deixou de funcionar
cando se remodelou a zona
educativa de Viveiro e se integrou,
xunto co Noriega Varela, no actual
CEIP Lois Tobío.

CRISTINA CASAS (2º C)

COLABORAN:
Juan J. Pardo, exprofesor
Manuel A. Alonso López-Leitón, profesor de Galego
Francisco Basanta Barro, profesor de E. Física
Xosé Cabana, profesor de Lingua e Literatura Galega
Cristina Rega Fra, exalumna
N. Timiraos Labaen, coordinador

INFORMANTES:
Alumnado de 2º curso de ESO do
IES María Sarmiento e os seus achegados.



ALGUNHAS CONCLUSIÓNS E
CONSIDERACIÓNS:

- Nalgunhas das descricións figuran nomes de mestres e
mestras das escolas; trátase de recoller lembranzas dos
informantes o que implica que se esquecen moitos outros;
a todos eles queremos amosarlles o noso recordo, respecto
e consideración. Grazas polo voso labor!

- Como se di ao comezo do artigo, este é só unha primeira
aproximación, realizada en maior medida polo alumnado
de 2º curso de ESO na materia de Lingua Galega, ao que
podería ser un traballo máis extenso dada a importancia
social e cultural da permanencia durante tanto tempo e a
posterior desaparición destas escolas.

- Concellos coma o de Ourol son un paradigma do que
está sucedendo en moitos outros lugares de Galicia que
envellece a pasos axigantados; o epílogo da despoboación
pode estar no peche dos colexios de Educación Infantil e
Primaria. Como pode considerarse caro un mestre para
cinco nenos, obviando a desfeita económica de moitas ad-
ministracións?

- Como é unha poboación sen nenos?.  Pois coma unha
sopa morna de sobre sen sal, non hai quen a trague!

- Obviamente, todas as leis educativas teñen compoñentes
idiolóxicos: coa Lei do 70 favorecíase o traslado de po-
boación e polo tanto de man de obra aos núcleos emer-
xentes e industriais; a LOXSE, vinte anos máis tarde, re-
matou o proceso.

- O potencial pedagóxico das escolas unitarias é moi im-
portante se sabemos administralo; diversidade de idades
e de alumnado crea un contorno propicio para a apren-
dizaxe colaborativa. Na actualidade, algúns CRAs (Cen-
tros Rurais Agrupados) dan boa mostra dun excelente fun-
cionamento.

-  As concentracións escolares tamén trouxeron vantaxes
como a graduación, mestres especialistas, acceso aos pri-
meiros servizos complementarios ou a maior socialización
do alumnado.

- Para os mestres significou obter destinos máis apeteci-
bles en centros onde poder compartir experiencias peda-
góxicas moi diferentes do traballo individual que era o pre-
dominante nese momento.

